
Uvod 
Europsko pravo je predmet proučavanja pravnog poretka Europskih Zajednica i Europske Unije. Osnovu 
ovog pravnog sistema čine međunarodni ugovori o osnivanju Evropskih zajednica i Evropske unije, akti 
imaju različitu pravnu snagu, a usvajaju ih evropske institucije ( propisi, direktive, odluke), međunarodni 
sporazumi koji zaključuju Zajednice. Evropska unija posjeduje atribute evropske države, pa je i njeno 
pravo „evropsko“ što se razlikuje od albanskog ili mađarskog koja su prava ovih država. Možemo zaključiti 
da je „evropsko pravo“ popularni izraz odnosno sinonim „komunitarno pravo“ ili pravo evropske unije. 
Europske zajednice i europska unija nastale su na osnovu međunarodnih ugovora, koje su zaključile 
države osnivači i kojima su zatim prisustovale pojedine Europske države. Međunarodni ugovor je ustvari 
sporazum koji izražava volju dvije ili više država, odnosno (šire volju subjekta međunarodnog prava), a 
koji je zaključen u skladu sa pravima i procedurama međunarodnog javnog prava. Europske zajednice 
počivaju na sljedećim ugovorima: Europske zajednice za ugaljk i čelik ( osnovana je Pariškim ugovorom iz 
1951. godine); Europska ekonomska zajednica ( osnovana je Rimskim ugovorom iz 1957. godine); 
Europska zajednica za atomsku energiju ( osnovana Rimskim ugovorom iz 1957. godine). Današnja 



Europska zajednica pokriva 80 % svih aktivnosti u oblasti ekonomske integracije. Pored osnivačkih, 
postoje još tri ugovora koja su od suštinskog značaja za europsko pravo kao i za evropsku integraciju 
uopšte i to: Jedinstveni evropski akt(J.E.A.); Ugovor o Evropskoj Uniji; Amsterdamski ugovor. Jedinstveni 
evropski akt je međunarodni ugovor kojim su djelimično izmjenjene pojedine odredbe ugovora o osnivanju 
Zajednica. Zaključen i ratifikovan u toku 1985/86, dok je stupio na snagu 01.07.1987. godine. Donošenjem 
jedinstvenog europskog akta, države članice su htjele dati jači zamah europskoj integraciji. Ovim 
ugovorom je određeno da evropska unija počiva na dva stuba, a to su Europske zajednice i Europska 
politička kooperacija. Ugovor o Europskoj Uniji zaključen je 07.02.1992. godine u Holandskom gradu 
Mastrihtu, te ga nazivaju Mastriškim ugovorom. Po ovom ugovoru Europska Unija počiva na tri stuba: 
Europskim zajednicama, Zajedničkoj spoljnoj i bezbjednosnoj politici i kooperaciji u oblasti pravde i 
unutrašnjih poslova. Ugovor o Europskoj uniji stupio je na snagu 01.11.1993. godine. Amsterdamski 
ugovor- U amsterdamu je 02.10.1997. godine potpisan ugovor o reviziji osnivačkih ugovora. Nove 
odredbe Amsterdamskog ugovora su ugrađene u ugovoru o osnivanju Zjednice i u ugovoru o Europskoj 
uniji. Uzrok nastanka prve europske zajednice su: Europska zajednica za ugalj i čelik utemeljena je na 
načelima 09.05.1950. godine. Deklaracija predviđa stvaranje zajedničkog tržišta u privrednoj grani uglja i 
čelika, a kojim bi upravljale međunacionalne institucije. Ovo je ideja francuske vlade, a prihvaćena od 
zemalja Italije, Holandije, Luksemburga i Belgije. Engleska se suprostavila, jer je imala za cilj suverenost i 
nadležnost nad teškom industrijom. Osnovni ciljevi ugovora europske ekonomske zajednice (EEZ) je 
spajanje šest tržišta država članica u jedno zajedničko Europsko tržište, a što je imala za cilj ukidanje 
carina među državama članicama, to je teklo postepeno – cilj je bio ukidanje taksi koje imaju ista dejstva 
kao carina. Zatim je uvedena zajednička carinska tarifa prema prema trećim zemljama te je tako stvorena 
carinska unija. Države članice su bile dužne da ukinu sva kvantitativna ograničenja na uvoz ili izvoz robe, 
da obezbijede slobodno kretanje radnika unutar EEZ, njihova zapošljavanja bez diskriminacije u funkciji 
nacionalne pripadnosti i pravo na slobodu nastanjivanja. Također je zabranjena svaka diskriminacija. 
Prijemom ovog ugovora postignut je privredni uspon. 

